
   დანართი 

შპს საქართველოს დავით აღმაშენებლის სახელობის უნივერსიტეტის 

ინფორმაციული ტექნოლოგიების მართვის პოლიტიკა  

 

მუხლი 1. ზოგადი დებულებები 

1. წინამდებარე დოკუმენტი განსაზღვრავს შპს საქართველოს დავით აღმაშენებლის 

სახელობის უნივერსიტეტის (შემდგომში — ,,უნივერსიტეტი“) ინფორმაციული 

ტექნოლოგიების მართვის პოლიტიკას, რომლის მიზანია უნივერსიტეტის 

ინფორმაციული ტექნოლოგიების (IT) ინფრასტრუქტურის გამართული და 

შეუფერხებელი ფუნქციონირების უზრუნველყოფა.  

2. უნივერსიტეტის ინფორმაციული ტექნოლოგიების მართვის პოლიტიკის 

ძირითადი მიმართულებებია:  

ა) კომპიუტერული ქსელებისა და სისტემების ადმინისტრირება;  

ბ) ინფორმაციული უზრუნველყოფა;  

გ) მონაცემთა ბაზების ადმინისტრირება;  

დ) ინფორმაციის უსაფრთხოება.  

3. უნივერსიტეტში ინფორმაციული ტექნოლოგიების მართვის პროცედურები 

ეფუძნება ინფორმაციის კონფიდენციალურობის, ხელმისაწვდომობისა და 

მთლიანობის დაცვის პრინციპებს. იგი უზრუნველყოფს საინფორმაციო 

სისტემების ფუნქციონირებაში რისკების მართვის ეფექტურობასა და 

უნივერსიტეტის ბიზნესპროცესების უწყვეტობას. 

4. უნივერსიტეტში ინფორმაციული ტექნოლოგიების მართვასა და წინამდებარე 

პოლიტიკის იმპლემენტაციას უზრუნველყოფს უნივერსიტეტის შესაბამისი 

სტრუქტურული ერთეული - ინფორმაციული ტექნოლოგიების სამსახური. 

 

მუხლი 2. ძირითადი მიმართულებების აღწერილობა და ფუნქციები 

1. უნივერსიტეტის ინფორმაციული ტექნოლოგიების სამსახურის ფუნქციებია: 

ა) კომპიუტერული ქსელებისა და სისტემების ადმინისტრირების მიმართულებით: 

 უნივერსიტეტის კომპიუტერული ტექნიკისა და ლოკალური ქსელური 

ინფრასტრუქტურის გამართული მუშაობის მუდმივი მონიტორინგი და 

ტექნიკური მხარდაჭერა; 

 წარმოქმნილი პროგრამული თუ აპარატურული ხარვეზების დროული 

იდენტიფიცირება და მათი ოპერატიული აღმოფხვრა; 

 ინფორმაციული ტექნოლოგიების ინფრასტრუქტურის განვითარების 

მიზნით შესაბამისი წინადადებების მომზადება და უნივერსიტეტის 

ადმინისტრაციისათვის წარდგენა; 

 უნივერსიტეტის კომპიუტერული ინფრასტრუქტურის წარმადობის 

პერიოდული კონტროლი; 

 საინფორმაციო-ტექნოლოგიური ინფრასტრუქტურის სარეზერვო 

სისტემის შექმნა, მართვა და მონიტორინგი; 

 უნივერსიტეტის ელექტრონული საქმისწარმოების სისტემისა და შიდა 

სასწავლო პლატფორმების შეუფერხებელი ფუნქციონირების მხარდაჭერა. 

 

ბ)  ინფორმაციული უზრუნველყოფის მიმართულებით:  

 უნივერსიტეტის ოფიციალურ ვებგვერდზე სხვადასხვა სტრუქტურული 

ერთეულიდან მიღებული ინფორმაციის დროული განთავსება შესაბამისი 

შიდა რეგლამენტისა და ფორმატის დაცვით;  

 ინფორმაციის განთავსებისას მასალის ესთეტიკური კონტექსტის 

გათვალისწინება და მაღალხარისხიანი ვიზუალური დიზაინით 

უზრუნველყოფა;  

 ვებგვერდის საძიებო სისტემისა და ნავიგაციის ოპტიმიზაცია — 

ლოგიკური სტრუქტურის შენარჩუნება და მისი პერიოდული განახლება.  

     გ) მონაცემთა ბაზების ადმინისტრირების მიმართულებით:  

 უნივერსიტეტის მონაცემთა ელექტრონული ბაზების (სტუდენტთა, 

პერსონალის, აკადემიური მოსწრებისა და სხვა) უსაფრთხოების და 

მთლიანობის უზრუნველყოფა;  

 ავტორიზებული მომხმარებლებისთვის მონაცემებზე წვდომის უფლებების 

გამიჯვნა და კონტროლი.  

დ) ინფორმაციული უსაფრთხოების კუთხით:  

 უნივერსიტეტის ქსელისა და სერვერების დაცვა არასანქცირებული 

შეღწევისგან, ვირუსული და მავნე პროგრამებისგან; 

 უნივერსიტეტის ინფორმაციული სისტემის პერიოდულ კონტროლი, 

ტექნიკური და პროგრამული უსაფრთხოების განახლება/ოპტიმიზაცია; 

 პერსონალური და კონფიდენციალური მონაცემების დაცვის 

სამართლებრივი და ტექნიკური მექანიზმების გატარება. 

  

 

 

 

 

 

 

 


